
UUM ONLINE: Pusat Pengajian Ekonomi, Kewangan dan Perbankan (SEFB) telah mengambil inisiatif 
melancarkan sudut ‘Food To Share’ dengan memberi makanan percuma kepada pelajar kurang 
berkemampuan. 
 
Dekan SEFB, Prof. Dr. Russayani Ismail berkata, pemberian makanan percuma itu adalah selaras dengan 
hasrat universiti untuk membantu pelajar-pelajar yang kurang berkemampuan dan usaha tersebut telah 
dimulakan SEFB sejak 2017 lagi. 
 
Menurutnya, SEFB mengedarkan kupon makanan kepada pelajar terlibat dan kupon tersebut boleh 
digunakan di kantin berhampiran bangunan SEFB. 
 
“Saya berharap usaha murni ini dapat dilaksanakan secara berterusan dengan sokongan dan sumbangan 
semua pihak termasuk staf, pelajar dan masyarakat luar.  
 
“The act of giving and sharing ini perlu menjadi amalan yang berterusan dan dipupuk agar semua orang 
akan sentiasa menjadi insan yang bersyukur dengan anugerah diberikan, seterusnya saling menyayangi 
sesama insan,” katanya ketika melancarkan ‘Food To Share’ di bangunan SEFB, baru-baru ini. 
 
“Spread the love and this world will be a better place” 

